ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
  1.	Անհրաժեշտությունը
 Նախագծի անհրաժեշտությունը պայմանավորված է ՀՀ Արարատի մարզի թվով 10 դպրոցներում հիմնանորոգման աշխատանքների կատարմամբ: 
1. Ընթացիկ իրավիճակը և խնդիրները

   <<Հայաստանի Հանրապետության պետական բյուջեի մասին>> ՀՀ օրենքի N 1 հավելվածի N 13 աղյուսակի բյուջետային ծախսերի գործառնական դասակարգման 09-06-01-02 կրթական օբյեկտների հիմնանորոգում ծածկագրով Արարատի մարզպետարանին հատկացվել է 219,948.8 հազ. դրամ՝ 7 կրթական օբյեկտների հիմնանորոգման նպատակով: Արդյունքում տնտեսվել է 64.694.9 հազ. դրամ:
	Տնտեսված գումարները ՀՀ Արարատի մարզպետարանը նպատակահարմար է գտնում վերաբաշխել հետևյալ ուղղություններով՝ 
Նոյակերտի միջնակարգ դպրոցի հիմնանորոգման նպատակով՝ 14.594.9 հազ. դրամով նախատեսվում է իրականացնել դպրոցի տաք սննդի կազմակերպման, խոհանոցային  և սննդի ընդունման  սրահի կառուցում: Դպրոցի մի մասնաշենքը տրամադրվել է համայնքին՝ մանկապարտեզ ծառայելու նպատակով և անհրաժեշտ է նաև վերանորոգել վերջինիս խոհանոցային հատվածը և սան. հանգույցները:
Արմաշ համայնքի մանկապարտեզի տանիքի վերանորոգման, դռների ու պատուհանների փոխարինման  նպատակով՝ 1,700.0 հազ. դրամով նախատեսվում է իրականացնել մանկապարտեզի խոհանոցային հատվածի հիմնանորոգման աշխատանքներ, մասնավորապես՝ պատուհանների, դռների, ջրամատակարարման, ջրահեռացման, օդափոխության, հատակների կառուցման աշխատանքներ:
         Արմաշ համայնքի միջնակարգ դպրոցի 3-րդ մասնաշենքի հիմնանորոգման նպատակով՝ 1,100.0 հազ. դրամով նախատեսվում է իրականացնել մասնաշենքները կապող տաք անցումի պատուհանների փոխարինման  և ներքին հարդարման ավարտման աշխատանքներ:
      Ուրցաձոր համայնքի միջնակարգ դպրոցի վերակառուցման նպատակով՝ 3,000.0 հազ. դրամով նախատեսվում է իրականացնել  դեպի դպրոցի մուտք տանող մայթերի և ճանապարհի բարեկարգման  և ծածկույթի կառուցման աշխատանքներ:
     Խաչփար համայնքի դպրոցի հիմնանորոգման նպատակով՝ 1,500.0 հազ. դրամով նախատեսվում է ավարտին հասցնել դպրոցի սպորտ դահլիճի հիմնանորոգման աշխատանքները, դահլիճի և հանդիսությունների սրահի արտաքին պատուհանների փոխարինման աշխատանքներ, քանի որ դպրոցն ունի կենտրոնացված ջեռուցման համակարգ՝ խիստ մաշված պատուհանների պատճառով կորուստները շատ մեծ են:
    Զորակ համայնքի դպրոցի հիմնանորոգման նպատակով՝ 2,700.0 հազ. դրամով նախատեսվում դպրոցի ուսումնական մասնաշենքում իրականացնել պատուհանների փոխարինման աշխատանքները:
    Դարակերտ համայնքի դպրոցի հիմնանորոգման նպատակով՝ 2,200.0 հազ. դրամով նախատեսվում է իրականացնել դպրոցի ուսումնական մասնաշենքի առաջին հարկի նիշում՝ բետոնյա հենասյունների և միջնորմերի  հիմքերի ուժեղացման և վերականգնման աշխատանքներ, որոնք ի հայտ են եկել առաջին հարկի բետոնյա հատակների վերանորոգման շինարարական աշխատանքների ընթացքում:
      Դեղձուտ համայնքի դպրոցի սանհանգույցների և սեպտիկ հորի կառուցման նպատակով 10,000.0 հազ. դրամով նախատեսվում է դպրոցի առաջին հարկի աջակողմյան հատվածում կառուցել նոր սանհանգույց, ջրամատակարարման  և ջրահեռացման  համակարգով և կեղտաջրերի հավաքման հոր: Դպրոցն օգտվում է  բակային զուգարաններից, 2011-2012թթ. ընթացքում կատարվել է տանիքների վերանորոգման, դռների պատուհանների փոխարինման, արտաքին ֆասադների հարդարման և ներկման աշխատանքներ:
    ք. Արարատի N 1  հիմնական դպրոցի խոհանոցի հիմնանորոգման նպատակով՝ 8,000.0 հազ. դրամն ամբողջությամբ ուղղվելու է խոհանոցի հիմնանորոգման և տաք սննդի մատուցման սրահի վերանորգման աշխատանքներին:
     Նիզամի համայնքի դպրոցի հիմնանորոգման նպատակով՝ 19,900.0 հազ. դրամով ուղղվելու է խիստ անմխիթար վիճակում գտնվող դպրոցի պատուհանների և դռների փոխարինմանը և հատակների կառուցմանը: 2006 թվականից ոչ մի տեսակի ներդրումներ դպրոցական շենքի վրա չի կատարվել, ծրագիրն ունի շարունակական բնույթ: 
     Ուսումական տարվա սկզբին մնացել է շատ քիչ ժամանակ, նախագծով առաջարկվում է գնումների գործընթացը իրականացնել <<Բանակցային ընթացակարգ, առանց հայտարարության>> ընթացակարգով:

 3 .Տվյալ բնագավառում իրականացվող քաղաքականությունը
Դպրոցաշինության բնագավառում կապիտալ ծրագրի իրականացում:
  4.  Կարգավորման նպատակը և բնույթը
Կարգավորման նպատակն է ՀՀ Արարատի մարզի թվով 10 դպրոցներում իրականացնել հիմնանորոգման աշխատանքներ: 
 5. Նախագծի մշակման գործընթացում ներգրավված ինստիտուտները և անձիք
	Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
 6.	Ակնկալվող արդյունքը
	Նախագծի ընդունմամբ կիրականացվեն դպրոցի  շենքի հիմնանորոգման աշխատանքներ:



ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2015 թվականի պետական բյուջեում փոփոխություն և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության 2015 թվականի պետական բյուջեում փոփոխություն և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:



        
